
 ՀԻՄՆԱՎՈՐՈՒՄ
ՀՀ ոստիկանության 2011թ.-ի արտաբյուջետային միջոցների
եկամուտների և ծախսերի նախահաշվի
1) Ընդհանուր նկարագիրը

ՀՀ ոստիկանության արտաբյուջետային միջոցները ձևավորվում և օգտագործվում են «Ոստիկանության մասին», «Ճանապարհային երթևեկության անվտանգության ապահովման մասին» ՀՀ օրենքների, ՀՀ կառավարության`       05. 04. 2007թ.-ի № 482-Ն,  12.10.2006թ.-ի № 1650-Ն, 11.12.2008թ.-ի № 1465-Ն որոշումների,  այլ նորմատիվ-իրավական  ակտերի  հիման  վրա:


Արտաբյուջետային միջոցների գոյացման բոլոր աղբյուրների գծով ընդամենը եկամուտների 2011թ.-ի ծրագրային ցուցանիշը կազմում է 11088.0 մլն. դրամ, որը նախորդ տարվա` 2010թ.-ի  մուտքերի`

· փաստացի  10921.9 մլն. դրամ կատարողականից ավելի  է 166.1  մլն. դրամով (1.5 %-ով)  իսկ 

· ծրագրային 10289.3 մլն. դրամ ցուցանիշից` 798.7 մլն. դրամով կամ 7.8 %-ով: 

Ըստ գոյացման աղբյուրների ոստիկանության 2011թ.-ի արտաբյուջետային եկամուտներն ունեն հետևյալ կառուցվածքը.

· մուտքեր պայմանագրային հիմունքներով պահպանության և անվտանգության ապահովման ծառայությունների մատուցման գծով` 5925.0 մլն. դրամ (ամբողջի 53.4 %-ը), որը նախորդ տարվա փաստացի մուտքերից ավելի է 178.3 մլն. դրամով, կամ 3.1 %-ով,

· ՃՈ տուգանքներից և ծառայությունների մատուցումից գոյացող միջոցներ` 4850.0 մլն. դրամ (ամբողջի` 43.8 %-ը), որն ըստ էության նույնն է ինչ 2010թ.-ի փաստացի մուտքերը,
· ՀՀ քաղաքացու անձնագիր տալու, կամ փոխանակելու վճարովի ծառայությունների գծով մուտքեր` 306.0 մլն. դրամ (2.8 %), նախորդ տարվա փաստացի կատարողականից 30.9 մլն. դրամով, կամ 11.2 %-ով ավելի,

· մուտքեր քաղաքացիական անձանց բժշկական օգնության և բուժսպասարկման վճարովի ծառայությունների մատուցման գծով` 7.0 մլն. դրամ (0.1 %), որը նախորդ տարվա փաստացի մոււտքերը գերազանցում է 0.3 մլն. դրամով, կամ 4.3 %-ով:  

Ոստիկանության 2011թ.-ի արտաբյուջետային միջոցների ելքերի ծրագրային ցուցանիշների հանրագումարը, ներառյալ տարեսկզբի` 1750.2 մլն. դրամ ազատ մնացորդը կազմում է 12838.2 մլն. դրամ, որը նախորդ տարվա` 2010թ.-ի.

· փաստացի` 11159.1 մլն. դրամ կատարողականը գերացանցում է 1679.1 մլն. դրամով, կամ 15.0 %-ով  իսկ 
· ծրագրային ցուցանիշը`  593.6 մլն. դրամով կամ  մոտ 5 %-ով:

Ըստ գործունեության ոլորտների արտաբյուջետային ծախսերի կառուցվածքը հետևյալն է.

· պետական պահպանության և անվտանգության ապահովման ոստիկանության ստորաբաժանումներ` 6103.6 մլն. դրամ (ամբողջի 47.5 %-ը), որը նախորդ տարվա` 2010թ.-ի ծախսերի փաստացի կատարողականը գերազանցում է 340.1 մլն. դրամով, կամ 5.9 %-ով,

· ՀՀ ճանապարհային ոստիկանություն` 6347.5 մլն. դրամ (49.4 %), որը 1169.4 մլն դրամով կամ 22.6 %-ով ավելի է քան ծախսերի նախորդ տարվա փաստացի կատարողականը,

· ՀՀ ոստիկանության անձնագրերի և վիզաների վարչություն` 380.0 մլն. դրամ (3.0 %), կամ նախորդ տարվա փաստացի ելքերից 169.7 մլն. դրամով, 80.7 %-ով ավելի,

· ՀՀ ոստիկանության հոսպիտալ` 7.1 մլն. դրամ (0.1 %), որը նախորդ տարվա փաստացի ծախսված գումարների սահմաններում է :
Ստորև ներկայացվում է ոստիկանության 2011թ.-ի արտաբյուջետային միջոցների եկամուտների և ծախսերի ծրագրային ցուցանիշների հիմնավորումները` ըստ գործունեության առանձին ոլորտների.

2) Պետական պահպանության և անվտանգության ապահովում.

«Ոստիկանության մասին» ՀՀ օրենքով ոստիկանությունը պարտավոր է «Ապահովել, այդ թվում`  պայմանագրային հիմունքներով, օբյեկտների և գույքի պետական պահպանությունը, վերահսկել այլ կազմակերպությունների կողմից այդ ուղղությամբ իրականացվող գործունեությունը, հայտնաբերված թերությունների վերացման նպատակով տալ պարտադիր կատարման ենթակա կարգագրեր» և այլն: 

Ոստիկանության նշված պարտավորությունն իրականացվում է ՀՀ ոստիկանության`

· Պետական պահպանության վարչության (ՊՊՎ) և ենթակա 53 ինքնուրույն կառուցվածքային ստորաբաժանումների (ենթակա հիմնարկների),

· Ոստիկանության զորքերի ՀԱԷԿ պահպանության գումարտակի,

· Երևանի մետրոպոլիտենի բաժնի,

· Երևան քաղաքի վարչության, 

· Քրեական հետախուզության գլխավոր վարչության համապատասխան ստորաբաժանումների` անչափահասների հետ տարվող աշխատանքների բաժանմունքի (երեխայի աջակցության կենտրոն) և հետախույզ-պահնորդական շնաբուծարանի բաժնի, 

· Տրանսպորտի վարչության ուղեկցող դասակի,

· Հասարակական կարգի ապահովման վարչության անասնահամաճարակության դեմ պայքարի և կարանտին միջոցառումների անցկացման դասակի ուժերով: 

Պայմանագրային հիմունքներով իրականացվող պահպանության և անվտանգության ծառայությունների վճարներից գոյացող արտաբյուջետային մուտքերի գծով 2011թ.-ին կանխատեսվում է հավաքագրել ընդհանուր առմամբ` 5925.0 մլն. դրամ, որը 2010թ.-ի մուտքերի փաստացի կատարողականը գերազանցում է 178.3 մլն. դրամ գումարով կամ 3.1 %-ով   իսկ  պլանային ցուցանիշը`  88.7 մլն. դրամով (1.5 %): 

Նշված պլանային եկամուտների հիմնական մասը` 79.1 %-ը, 4687.9 մլն. դրամ գումարով բաժին է ընկնում ոստիկանության ՊՊՎ և նրա ենթակա ստորաբաժանումներին, իսկ 20.9 %-ը, գումարով` 1237.14 մլն. դրամ` վերը նշված մյուս ստորաբաժանումներին: 

2.1) Նախորդ երկու տարվա ընթացքում զգալի աշխատանք է կատարվել  Ոստիկանության  պետական պահպանության վարչության (ՊՊՎ)  և ենթակա ստորաբաժանումների  կազմակերպական կառուցվածքի  կատարելագործման, ֆինանսական վիճակի կայունացման, ընդհանուր առմամբ պետական պահպանության ոստիկանության գործառույթի բարելավման ուղղությամբ: 
2009-2010թ.-ին  իրագործվեց ոստիկանության ՊՊ վարչության և ենթակա 53 ստորաբաժանման կազմակերպական կառուցվածքի և ծառայողների թվի օպտիմալացման ծրագիրը:  Ֆինանսապես անկայուն և հեռանկար չունեցող մի շարք բաժանմունքներ (Գուգարք, Անի, Վայք, Նոյեմբերյան, Ախուրյան և Բաղրամյան) լուծարվեցին և միացվեցին հարակից շրջանների պահպանության բաժին-բաժանմունքներին: Ապարանի ջրամատակարարման կառույցների և Նոր-Հաճնի թանկարժեք քարերի արտադրության ձեռնարկությունների պահպանության գումարտակները վերակազմավորվեցին բաժինների, Նաիրիի բաժինը` բաժանմունքի, ինչի արդյունքում հնարավոր եղավ շուրջ 50%-ով կրճատել սպայական հաստիքները: 20%-ով կրճատվեց վարչության ապարատը: Ընդհանուր առմամբ կրճատվեց 394 որից գլխավոր, ավագ և միջին խմբի` 95, կրտսեր խմբի` 299 հաստիք: 

Ձեռնարկված  միջոցառումների շնորհիվ  հնարավոր եղավ   2010թ.-ի ընթացքում  մարել նախորդ տարիներից կուտակված, 01.01.2010թ.-ի դրությամբ առկա 133.9 մլն. դրամ աշխատավարձի ժամկետանց պարտքն` ամբողջությամբ: 

2010թ.-ին նշանակալի էր նաև սոցապվճարների և եկամատահարկի գծով տարիներ շարունակ կուտակված և 01.07.2010թ.-ի դրությամբ ՊՊՎ 22 ստորաբաժանման ընդհանուր առմամբ առկա 207.4 մլն. դրամ  ապառքների  (որից պարտքը`  102.9 մլն. դրամ,  տույժերը`  98.8 մլն. դրամ)  շուրջ 50 %-ով մարումը և այլն:

Հետևողական աշխատանքի շնորհիվ մեծապես` 66.8 %-ով կրճատվեց ոչ ընթացիկ դեբիտորական պարտքերը, 2010թ.-ի տարեսկզբի 32.5 մլն. դրամի փոխարեն տարեվերջին այն կազմեց 10.8  մլն. դրամ: 

Վերոգրյալով հանդերձ տվյալ ոլորտում  առկա են նաև մի շարք չլուծված խնդիրներ: Մասնավորապես.
Էական դժվարություններ  կան  ինչպես գործող պայմանագրերը    կառավարության  հաստատած սակագներով վերակնքելու, այնպես էլ անհրաժեշտ գումարով նոր պայմանագրեր կնքելու  գործում: ՀՀ կառավարության 2009թ.-ի հունիսի 4-ի N 625-Ն որոշմամբ նոր սակագները հաստատվելուց առ այսօր  ՊՊՎ համակարգի  ստորաբաժանումների ընդհանուր առմամբ 698 պայմանագրից  հնարավոր է եղել վերակնքել 419 –ը կամ ամբողջի 60 %-ը իսկ 279 պայմանագիր 2013.3 մլն. դրամ ընդհանուր գումարով  դեռևս վերակնքված չեն, քանի որ այդ տնտեսավարող սուբյեկները  հրաժարվում են  պահպանության և անվտանգության ապահովման ծառայությունների արժեքը որևէ չափով բարձրացնելու ՊՊՎ առաջարկներն  ընդունելուց:  Այդ պայմանագրերի միակողմանի լուծման դեպքում  ՊՊՎ և ենթակա ստորաբաժանումները կզրկվեն այսօրվա դրությամբ գոյացող ընդամենը` 4687.9 մլն. դրամ եկամուտների առնվազն 43 %-ից, որն ըստ էության  կհանգեցնի  պետական պահպանության համակարգի կազմալուծմանը:

Բացի այդ, ոստիկանության կողմից փաստացի պահպանվող  պետական մարմինների շենքերի և շինությունների կազմից անցած տարիներին միակողմանիորեն  դուրս են եկել  ՀՀ կառավարության 2004թ.-ի ապրիլի 29-ի № 1008-Ն որոշմամբ հաստատված ցանկում ընդգրկված և ՀՀ ոստիկանության կողմից պետական պահպանության ենթակա ՀՀ Ազգային ժողովի, ՀՀ  առաջին ատյանի, վերաքննիչ, վճռաբեկ դատարանների, ՀՀ տնտեսական դատարանի Երևանի նստավայրի, ՀՀ ֆինանսների և ՀՀ էկոնոմիկայի նախարարությունների  շենքերը: 

ՀՀ ոստիկանության մասնագիտացված ստորաբաժանումների միջոցով չի իրականացվում նաև  կառավարության հաստատած ցանկում ընդգրկված կարևորագույն նշանակության  շուրջ 100 օբյեկտի պահպանությունը, որից 94-ը հանրապետության 10 մարզում տեղակայված կապտաժային կառուցվածքներ, պոմպակայաններ, ջրի մաքրման կայաններ, արտեզային հորեր, օրվա կարգավորող ջրամբարներ և այլն:  

Այլ կերպ ասած ՀՀ կառավարության վերը նշված որոշման պահանջներից շեղումները գործնականում նվազեցնում (սահմանափակում) են պետական պահպանության ոստիկանության ստորաբաժանումների  եկամուտների  կանխատեսելի աղբյուրները: 

Եկամուտների հավաքագրման հիմնականում վերոգրյալ հիմնախնդիրներների առկայությամբ է պայմանավորված  ՊՊՎ համակարգի  պահպանման ծախսերի, այդ թվում կապիտալ ծախսերի ֆինանսավորմանն անհրաժեշտ միջոցների   շարունակական անբավարարությունը, ինչն ըստ  էության անհնարին է դարձնում հնարավոր սեղմ ժամկետներում համակարգի կարողությունները բարելավելու, ժամանակակից սարքերով և սարքավորումներով վերազինելու նպատակային ներդրումների կատարումը: 
ՊՊՎ ստորաբաժանումների կողմից  2010թ.-ին իրականացվել է ընդհանուր առմամբ 4169 օբյեկտի, որից 1227 բնակարանի պահպանություն, որը 2009թ.-ի նույն ցուցանիշները գերազանցում է  ըստ օբյեկտների` 70-ով, կամ 1.7 %-ով իսկ բնակարանների պահպանության օբյեկտների քանակը նվազել է 6-ով, կամ 0.5 %-ով: Նշված ժամանակահատվածում 87 օբյեկտով, կամ 2.7%-ո‎վ ավելացել է երթուղիներով պահպանվող օբյեկտների քանակը (2010թ.-ին` 3278, իսկ 2009թ.-ին` 3191 օբյեկտ) և 85-ով` կենտրոնացված դիտակայանների միջոցով պահպանվող օբյեկտների թիվը (2010թ.-ին 2978 օբյեկտ, 2009թ-ին` 2893):

Ներկայումս ոստիկանության պետական պահպանության ստորաբաժանումների կենտրոնացված պահպանության դիտակայաններում (ԿՊԴ) օգտագործվող դիտավահանակները 1970-ական թվականների արտադրության են և աշխատում են միայն քաղաքային լարային հեռախոսացանցի առանձնացված գծերով: Դրանք չեն բավարարում ոչ միայն տվյալ ծառայությունների շուկայում ձևավորված նվազագույն պահանջները այլև գծային հեռախոսացանցի  օպերատորի տեխնիկական պայմանները: Առկա բոլոր դիտավահանակները (ընդհանուր ունակությունը` 5422 բանալի, որից Երևանի 8 բաժնում` 3012 բանալի) ‎  ‎ֆիզիկապես մաշված են,   ֆունկցիոնալ առումով` հնացած: Աշխատանքային բանալիների մոտ 20 %-ը անսարք են և չեն վերանորոգվում անհրաժեշտ պահեստամասերի բացակայության (արտադրությունից հանված լինելու) պատճառով: Ըստ այդմ, դրանց թիվն ունի աճի միտում, ինչը պետական պահպանության  առանձին բաժիններում այսօր արդեն  անհնարին է դարձնում նոր օբյեկտների պահպանության իրականացումը:

Միջնաժամկետ հեռանկարում  այսօրվա դիտավահանակներով օբյեկտների (հիմնականում բնակարանների) պահպանությունը  գործնականում կդառնա անիրագործելի: 

Գործունեության տվյալ ոլորտում առկա վերը շարադրված հիմնախնդիրները լուծելու,  ոստիկանության պետական պահպանության ստորաբաժանումների գործունեության արդյունավետությունը բարձրացնելու, անձի և սեփականության դեմ ուղղված իրավախախտումների նախականխման աշխատանքները կատարելագործելու, համակարգի տեխնիկական վերազինման ուղենիշները սահմանելու տեսանկյունից  առանձնակի կարևորվում է    պետական պահպանության համակարգի զարգացման հայեցակարգի և դրանից բխող միջոցառումների ծրագրի  մշակումը, որն  այժմ քննարկումների ավարտական փուլում է: 

Առաջադրված նպատակներին հասնելու համար նախատեսվում է իրականացնել  իրավական և կազմակերպական  համալիր և համապարփակ մի շարք միջոցառումներ, որի արդյունքում կապահովվի. 

-
 “պետական պահպանության” հասկացության օրենսդրական ամրագրումը և տարբերակումը ոստիկանության կողմից իրականացվող պահպանության այլ ձևերից /տեսակներից/, պետական պահպանության առիթով ծագած հարաբերությունների օրենսդրական կարգավորումը.

-
 անցումը ոչ պետական օբյեկտների ոստիկանական պահպանությունից մասնավոր պահպանության` /մասնավոր պահնորդական (թիկնազորային) գործունեության/ մասնավոր պահպանության ինստիտուցիոնալ և իրավական մեխանիզմների հիմնադրման եղանակներով. 

-
ոստիկանության կողմից մասնավոր պահնորդական (թիկնազորային) գործունեություն իրականացնող կազմակերպությունների /այսուհետ կազմակերպություններ/ գործունեության նկատմամբ վերահսկողության արդյունավետ միջոցների նախատեսումը. 

-
զանգվածային լրատվության միջոցների օգտագործմամբ հասարակության շրջանում հանցավոր և այլ ոտնձգություններից մարդու կյանքի, առողջության, սեփականության պաշտպանության ձևերի, հմտությունների, մարտավարության վերաբերյալ կազմակերպված իրավական քարոզչության իրականացում,  անհրաժեշտ պաշտպանության, ծայրահեղ անհրաժեշտության իրավաչափության պայմանների մեկնաբանություն,  հանրամատչելի նյութերի պարբերական հրապարակումներ, պահպանության հարցերի լուսաբանման համար ոստիկանության  ինտերնետային կայք էջում նոր բաժնի ստեղծում:  

Այսպիսով, համակարգի զարգացման հայեցակարգի համաձայն ՀՀ ոստիկանությունն աստիճանաբար  սահմանափակելու է իր ներգրավվածությունը մասնավոր օբյեկտների պահպանության շուկայում:  
Միաժամանակ ոստիկանությունը հեևողականորեն իրագործելու է  ՊՊՎ ստորաբաժանումների տխնիկական վերազինումը, բարձրացնելով իրավախախտումների արագ արձագանքման արդյունավետությունը:

  Առանձնակի կարևորվում է պետական պահպանության համակարգի տեխնիկական վերազինման ծրագիրի իրագործումը: 
Տնտեսապես զարգացած երկրներում կիրառվող պահպանության և անվտանգության համակարգերի, ինչպես նաև հայաստանյան շուկայում ձևավորված ներկայիս պահանջարկի ուսումնասիրությունների հիման վրա մշակված ՊՊՎ  և ենթակա ստորաբաժանումների կենտրոնացված պահպանության դիտակայանների (ԿՊԴ)  վերազինման ծրագրով, հաշվի առնելով նաև  ‎դրամական միջոցների սղությունը,   առաջնահերթ  է համարվում  Երևանում  մեկ, մինչև 12000 օբյեկտ սպասարկող  ԿՊԴ-ի ստեղծումը, որը համալրված կլինի   3 տիպի (գծային, ռադիո և արբանյակային կապի) դիտավահանակներով: 

Երևանում այդ համակարգի ներդրման ընդհանուր նախահաշվային արժեքը կազմում է 146.2 մլն. դրամ, իսկ ՊՊՎ տարածքային մեկ ստորաբաժանման մինչև 1000 օբյեկտ սպասարկող նույն տիպի մեկ ԿՊԴ-ի նախահաշվային արժեքը` 19450.0 հազ. դրամ:

Տվյալ ծրագրի իրագործումը իրական հնարավորություն կնձեռի էապես ընդլայնել ժամանակակից տնտեսության պայմաններում մեծ պահանջարկ ունեցող  պահպանության և անվտանգության ապահովման տվյալ տեսակը, ընդգրկելով նաև շարժական գուքը (ավտոտրանսպորտային և այլ միջոցները), որն իր հերթին  դրական ազդեցություն կունենա պետության, իրավաբանական և ‎ֆիզիկական անձանց ունեցվածքի նկատմամբ ամեն տեսակ ոտնձգությունների կրճատման, ոստիկանության  պետական պահպանության  ստորաբաժանումների ուժերի և միջոցների արդյունավետ կառավարման, այդ համակարգի ‎ֆինանսական կայունության ապահովման և հետագա զարգացման առումով: Օրինակ, նախատեսվող նոր դիտավահանակներով  1000 գույքի (օբյեկտի, այդ թվում նաև շարժական գույքի) պահպանության տարեկան վճարը,  միավորի ամսական վճարը 5000 դրամ սահմանելու դեպքում, կկազմի 60.0 մլն. դրամ, որի  առնվազն  50 %-ը (ծախսերի այսօրվա մակարդակի դեպքում)  կկազմի զուտ եկամուտը: 

Վերոգրյալ ծրագրի իրագործման նպատակով սկսած 2011թ.-ից  ՊՊՎ արտաբյուջետային միջոցների  նախահաշվով նախատեսվում է  առաջին հատկացումները: 
Հայացակարգի համաձայն ՊՊՎ ստորաբաժանումները բյուջետային միջոցներով իրականացնելու են քրեական դատավարության մասնակիցների պաշտպանության մի շարք միջոցների իրականացումը` անկախ քննվող քրեական գործերի քննչական ենթակայությունից:/ Բացառություն կարող է սահմանվել  ՀՀ ԿԱ ազգային անվտանգության ծառայության քննիչների վարույթում գտնվող գործերով անցնող դատավարության մասնակիցների համար/ և այլն:
Պլանավորվող տարում` 2011թ.-ին իրավաբանական և ‎ֆիզիկական անձանց մատուցվող պահպանության և անվտանգության ապահովման ծառայությունների գործող և նոր կնքվելիք պայմանագրերով  նախատեսվում է հավաքագրել 4687.9 մլն. դրամ եկամուտներ, որը 209.1 մլն. դրամով կամ 4.7 %-ով ավելի է, քան 2010թ.-ին փաստացի հավաքագրված` 4478.8 մլն. դրամ եկամուտները:  2011թ.-ին եկամուտների նախատեսվածից ավելի աճ կանխատեսելը իրատեսական չի համարվում պայմանավորված 2010թ.-ի եկամուտների 4673.9 մլն. դրամ գումարով պլանը ընդամենը 95.8 %-ով կատարելու հանգամանքով և ինչպես վերը նշվեց գործող պայմանագրերը  բարձրացված սակագներով վերակնքելու և նոր պայմանագրեր կնքելու գործում առկա օբյեկտիվ  դժվարություններով:

ՊՊՎ և ենթակա համակարգի 2011թ.-ի    արտաբյուջետային միջոցների ծախսերը, ներառյալ տարեսկզբի ազատ մնացորդը կազմում են 4754.7 մլն. դրամ, որը 290.6 մլն. դրամով կամ  6.5 %-ով ավելի է քան 2010թ.-ի փաստացի ծախսը:  

Ընդամենը ծախսերի հիմնական մասը`  97.9 %-ը, գումարով` 4655.5 մլն. դրամը ընթացիկ, իսկ 2.1 %-ը կամ 99.2 մլն. դրամը ոչ ‎ֆինանսական ակտիվների գծով (կապիտալ) ծախսերն են:   

Ընթացիկ ծախսերում  մեծ է աշխատանքի վարձատրության և նպաստների նպատակով նախատեսված միջոցները. այն կազմում է ընդամենը ընթացիկ ծախսերի 87.6 %-ը, գումարով` 4077.3 մլն. դրամ:  Տարբերությունը  գումարով` 578.2 մլն. դրամ բաժին է ընկնում համակարգի կենսաապահովման մյուս բոլոր ընթացիկ ծախսերին, որից 318.2 մլն. դրամ տրանսպորտային, գրասենյակային և կենցաղային նյութերի, համազգեստի, 75.6 մլն. դրամ էներգետիկ, կոմունալ և կապի ծառայությունների, 49.9 մլն. դրամ շենքերի, շինությունների, ինչպես նաև մեքենաների, սարքերի և սարքավորումների ընթացիկ նորոգման և սպասարկման ծառայությունների և նյութերի  նվազագույն պահանջների բավարարմանը և այլն:

Անփոփոխ է մնում միջին ամսական աշխատավարձերի չափերը: Այն ինչպես 2009-2010թթ.-ին այնպես էլ 2011թ.-ին, բոլոր հավասար պայմաններում, ներառյալ պարենի փոխհատուցումը  կկազմի`

· ոստիկանների առումով`  102.1 հազ. դրամ,
· ոստիկանության կոչում չունեցող  մասնագետների և տեխսպասարկող անձնակազմի գծով` 53.3 հազ. դրամ: 

Կապիտալ ծախսերի գծով 99.2 մլն.դրամ հատկացումների հաշվին նախատեսվում է  ձեռք բերել  48 մլն. դրամ ընդհանուր գումարով   10  միավոր ծառայողական նշանակության տրանսպորտային միջոց, կենտրոնական պահպանման դիտավահանակ` 15.4 մլն. դրամ արժեքով  և  35.8 մլն. դրամ ընդհանուր գումարով  34 միավոր վարչական գույք և սարքավորումներ: 
2.2) Պետական պահպանության և անվտանգության ապահովման ՀՀ ոստիկանության մյուս ստորաբաժանումների (ՀՀ ոստիկանության` զորքերի ՀԱԷԿ պահպանության գումարտակի, Երևանի մետրոպոլիտենի բաժինի, Երևան քաղաքի վարչության, քրեական հետախուզության գլխավոր վարչության համապատասխան ստորաբաժանումների, տրանսպորտի վարչության ուղեկցող դասակի, հասարակական կարգի ապահովման վարչության անասնահամաճարակության դեմ պայքարի և կարանտին միջոցառումների անցկացման դասակի)   կողմից ՀՀ կառավարության 2005թ.-ի հուլիսի 14-ի N 1178-Ն որոշման հիման վրա պայմանագրային հիմունքներով իրականացվող պահպանության և անվտանգության ծառայությունների վճարներից ընդամենը  մուտքերը 2011թ.-ի համար արդեն իսկ կնքված պայմանագրերով կկազմեն 1237.1 մլն. դրամ, որը  30.8 մլն. դրամով կամ  2.4 %-ով պակաս է քան նախորդ տարվա մուտքերը: 

Տվյալ դեպքում խնդիր կա ՀՀ կառավարության 2004թ.-ի ապրիլի 29-ի N 1008-Ն որոշման հիման վրա   Երևանի մետրոպոլիտենի պահպանությունն ու անվտանգությունն  ապահովող  ոստիկանության Երևանի մետրոպոլիտենի բաժնի  եկամուտներն ամբողջությամբ ապահովելու հարցում: Խնդիրը կայանում է նրանում, որ «Կարեն Դեմիրճյանի անվան Երևանի մետրոպոլիտեն» ՓԲԸ-ն ‎ֆինանսական միջոցների բացակայության պատճառաբանությամբ, ինչպես 2009-2010թթ.-ին այնպես էլ 2011թ.-ի համար   հրաժարվում է պահպանության և անվտանգության ապահովման ծառայությունների մատուցման պայմանագիրը ՀՀ կառավարության 2009թ.-ի հունիսի 4-ի N 625-Ն որոշմամբ հաստատված սակագների հաշվարկով  կնքելուց: Այդ  պատճառով առաջացող  դե‎ֆիցիտը տարեկան հաշվարկով կազմում է  72.5 մլն. դրամ (ընդամենը պայմանագրային գումարը` 204.2 մլն. դրամ, ոստիկանության նշված բաժնի պահպանման տարեկան ծախսերը` 276.7 մլն. դրամ, որի  78 %-ը` 220.2 մլն. դրամ գումարով բաժին է ընկնում միայն աշխատավարձի  ֆոնդին):  

Որպես առկա դե‎ֆիցիտը կրճատելու միջոցառում քննության է առնվել նաև ՀՀ ոստիկանության Երևանի մետրոպոլիտենի ոստիկանության բաժնի աշխատողների որոշակի թվի  կրճատման հնարավորությունը:  Ըստ այդմ, բաժնի 179 աշխատողներից  հնարավոր է համարվել կրճատել առավելագույնը 6-ը, քանի որ ընդամենը ծառայողների 70 %-ը` 125  ծառայող ներգրավված են  մետրոպոլիտենի 23 պահակետի (10 կայարան + «ԴԵՊՈ»  x 2-ական պահակետ և վարչություն` 1 պահակետ)  շուրջօրյա պահպանության և անվտանգության ապահովման ծառայությունում, այն  դեպքում երբ սահմանված նորմաներով  նշված ծառայությունը պետք է կազմակերպվեր և իրականացվեր 138  ծառայողով:

Վերոգրյալի նկատառմամբ տվյալ վաշտը ծառայության կազմակերպման ներկայիս պայմաններում անհնար է կրճատել  և այդ դեպքում  6 միավորի կրճատումը  կազմում է աշխատողների մնացած թվի 16 %-ը, որը սակայն դե‎ֆիցիտի էական կրճատման հնարավորություն չի ընձեռում:

 Ոստիկանության վերը թվարկված ստորաբաժանումների 2011թ.-ի    արտաբյուջետային միջոցների ծախսերը, ներառյալ տարեսկզբի ազատ մնացորդը կազմում է 1348.9 մլն. դրամ, որը 49.5  մլն. դրամով կամ  3.8 %-ով ավելի է, քան 2010թ.-ի փաստացի ծախսը:  

Ընդամենը ծախսերի 95.1 %-ը, գումարով` 1282.4 մլն. դրամը բաժին է ընկնում ընթացիկ, իսկ 4.9  %-ը, կամ 66.5.  մլն. դրամը ոչ ‎ֆինանսական ակտիվների գծով (կապիտալ) ծախսերին:   

Ընթացիկ ծախսերի 74.8 %-ը, գումարով` 959.2 մլն. դրամ աշխատանքի վարձատրության միջոցներն են:  Տարբերությունը  գումարով` 323.2 մլն. դրամ բաժին է ընկնում նախահաշվի համապատասխան հոդվածներում արտացոլված կենսաապահովման մյուս բոլոր ընթացիկ ծախսերին: 

Ի  տարբերություն նախորդ`  2010թ.-ի ծախսերի, ընթացիկ տարվա ծախսերի նախահաշվով նախատեսվել է  ՀՀ ոստիկանության զորքերի № 1043 զորամասի  մարտական հերթափոխում ընդգրկված  անձնակազմին օրական 3-անգամյա սննդով ապահովելու  ծախսերը, որի տարեկան գումարը սահմանված նորմաների և ՀՀ ՊՆ գնման գների հաշվարկով   կազմում է 6.6 մլն. դրամ (սննդով ապահովման հիմքը` ՀՀ կառավարության 2010թ.-ի դեկտեմբերի 16-ի № 1670-Ն որոշումը): 

Բացի այդ, Ոստիկանության զորքերի  պարենային ապահովման նպատակով  2011թ.-ին նախատեսվում է ստեղծել 15 օրվա չոր սննդի  պաշար, որը ՀՀ կառավարության 07.03.2007թ.-ի № 349-Ն որոշմամբ սահմանված չափաքանակների և  ՀՀ ՊՆ գնման գների հաշվարկով  կազմում է 26.8 մլն. դրամ: 
3) Ճանապարհային երթևեկության անվտանգության ապահովում (ճանապարհային ոստիկանություն)

Ճանապարհային ոստիկանության  (ՃՈ)  արտաբյուջետային միջոցները էական նշանակություն ունեն տվյալ բնագավառում ընթացող բարեփոխումների,  այդ թվում   հակակոռուպցիոն ռազմավարության հաջող իրագործման տեսանկյունից, քանի որ ըստ էության այդ միջոցների հաշվին է  իրականացվում ինչպես ծառայողների սոցիալական ապահովության ապահովումը, այնպես էլ  ծառայության տեխնիկական վերազինումը:

Այդ առումով զգալի է ճանապարհային երթեւեկության անվտանգության, ճանապարհային երթեւեկության մասնակիցների կարգապահության  հետագա ամրապնդման ուղղությամբ կատարված աշխատանքները:  Մասնավորապես  2010թ.-ին`  

- ավարտվեց  ՃՏ պատահարների, վարչական իրավախախտումների, տրանսպորտային միջոցների և վարորդական վկայականների հաշվառման ծրագրային ապահովմամբ  ներգերատեսչական  համակարգչային ցանցի ստեղծման աշխատանքները,

- ներդրվեց ՃՈ ավտոտրանսպորտային միջոցների տեղաշարժը վերահսկող  GPS տեղորոշիչ  համակարգը,

- ստեղծվեց (ինտեգրվեց) հաշվառված տրանսպորտային միջոցների, ապահովագրված տրանսպորտային միջոցների, ինչպես նաև ՃՏ պատահարների վերաբերյալ տվյալները ճանապարհային ոստիկանության և կենտրոնական բանկի միջև փոխանակման համակարգչային ցանցը,

- «Ճանապարհային երթևեկության մասին»  Վիեննայի կոնվենցիայի նոր պահանջներին համապատասխանեցվեց  ազգային վարորդական վկայականները: Ըստ այդմ 2011թ.-ի հունվարից տրվում են նոր նմուշի վկայականներ,
- սկսվեց Երևան քաղաքում ավտոդրոմի և հաշվառման – քննական ստորաբաժանման վարչական շենքի կառուցման աշխատանքները,
- ճանապարհային երթևեկության կանոնների և դրանց խախտման համար պատասխանատվություն նախատեսող նորմերի կատարելագործման,  այդ բնագավառում տարաբնույթ մեկնաբանությունների տեղիք տվող նորմերի հստակեցման, այլ պետություններում հաշվառված և ՀՀ տարածք մուտք գործող տրանսպորտային միջոցների ՀՀ –ում հաշվառման և հսկողության մեխանիզմների կատարելագործման նպատակով  մշակվել և 2009-2010թթ.-ին ընդունվել են շուրջ 3 տասնյակ  նորմատիվ-իրավական ակտեր (օրենքներում փոփոխություններ, լրացումներ, կառավարության և վարչապետի  որոշումներ, ՀՀ ոստիկանության պետի հրամաններ): 

Էական առաջընթաց է արձանագրվել նաև ՃՈ պարեկային ծառայության, ինչպես նաև  հաշվառման-քննական բոլոր 15 ստորաբաժանումների տեխնիկական վերազինման ծրագրային միջոցառումների առումով: 
Պլանավորվող տարում շարունակվելու են ճանապարհային երթևեկության անվտանգության բնագավառի բարեփոխումները:  Նախատեսվում է.

· սկսել Երևան քաղաքում և հանրապետության մյուս խոշոր քաղաքներում, ինչպես նաև մայրուղիներում արագության վերահսկման ավտոմատ համակարգի ներդրման աշխատանքները,
· շարունակել ՃՈ տեղեկատվական համակարգերի ավտոմատացման և  ծրագրային ապահովածության կատարելագործումը: Ըստ այդմ  միջոցներ են հատկացվելու ճանապարհատրանսպորտային պատահարների (ՃՏՊ), կանոնավոր ուղևորափոխադրումներ իրականացնող, ՀՀ տարածք ժամանակավոր շահագործման նպատակով ներմուծվող ավտոտրանսպորտային միջոցների, դրանց գրավի, լիզինգի իրավունքի գրանցման գործողությունների հաշվառման ավտոմատացման համակարգերի ներդրման, միասնական համակարգչային ցանցում այդ տվյալների իրական ժամանակի ռեժիմում փոխանցման և օգտագործման հնարավորությունների ապահովման նպատակով, 
· 2011 թ.-ի տարեվերջին ավարտել Երևան քաղաքում ավտոդրոմի և հաշվառման – քննական ստորաբաժանման վարչական շենքի կառուցման աշխատանքները, որով հնարավորություն կնձեռնվի ապահովել մեկ ստորաբաժանման միջոցով վարորդական վկայականների տրման աշխատանքները, 

· շարունակել    ՃՈ պարեկային և հաշվառման-քննական ծառայությունների տեխնիկական վերազինման աշխատանքները և այլն: 
Հնարավոր հակիրճությամբ, ոչ սպառիչ  վերը թվարկված և մյուս ծրագրային միջոցառումների իրագործումը նպատակ ունի հետևողականորեն ամրապնդել ճանապարհային երթեւեկության անվտանգությունն ու  ճանապարհային երթեւեկության մասնակիցների կարգապահությունը, էապես բարելավել քաղաքացիներին մատուցվող ծառայությունների որակը,  հնարավոր նվազագույնի հասցնել վարորդական իրավունքի վկայագրերի, տրանսպորտային միջոցների տեխ. անձնագրերի տրման ժամկետները  և այլն:

Գործունեության տվյալ ոլորտի 2011թ.-ի  ծախսերը ֆինանսավորելու նպատակով  նախատեսվում է հավաքագրել   4850.0 մլն. դրամ, որից  3152.5 մլն. դրամը (ամբողջի` 65.0 %-ը) ընդունված կանոններից և ստանդարտներից շեղումների համար կիրառվող տուգանքների, իսկ 1697.5 մլն. դրամը (35.0 %)  մատուցվող ծառայությունների գծով: 

ՃՈ արտաբյուջետային միջոցների նախորդ 2 տարիների մուտքերի  համեմատական տվյալներն արտացոլված են  հետևյալ աղյուսակում.










(մլն. դրամ)

	Մուտքերը
	2009թ.
	2010թ.
	2011թ.

	
	պլան
	փաստ
	պլան
	փաստ
	պլան

	Վարչական իրավախախտումների գծով
	2930.0
	3093.5
	2730.0
	3064.4
	3152.5

	Ծառայությունների մատուցման գծով
	1620.0
	1668.4
	1470.0
	1828.9
	1697.5

	Ընդամենը
	4550.0
	4761.9
	4200.0
	4893.3
	4850.0

	Կատարողականը`  %-ով
	X
	104.7
	X
	116.5
	X

	Շեղումը նախորդ տարվա նկատմամբ` %-ով
	-0.3
	0.3
	-7.8
	2.8
	15.5


Ինչպես արտացոլված է աղյուսակում 2011թ.-ի մուտքերի  պլանային ցուցանիշը  ընդհանուր առմամբ  համարժեք է 2010թ.-ի մուտքերի փաստացի կատարողականին իսկ  պլանային` 4200.0 մլն. դրամ ցուցանիշը գերազանցում է 15.5  % ով, կամ 650.0 մլն. դրամով:  
Ընթացիկ տարվա մուտքերի կառուցվածքի առումով.

-   (1) վարչական իրավախախտումների գծով մուտքերը նախատեսվել է  նախորդ տարիների  փաստացի` ըստ էության համեմատելի ցուցանիշերից  ոչ էական չափով` 1.9-ից  2.8 %-ով   ավելի,  հաշվի առնելով նաև նախորդ տարիներին կազմվող վարչական արձանագրությունների թիվը և այլն, իսկ
-  (2) մատուցվող մոտ մեկ տասնյակի հասնող  ծառայությունների մատուցումից մուտքերը  նախատեսվել է  նախորդ տարվա փաստացի կատարողականից  131.4 մլն. դրամով կամ 7.2 %-ով  պակաս, նկատի ունենալով այն հանգամանքը, որ նախորդ տարվա փաստացի մուտքերի պլանային ցուցանիշի նկատմամբ 358.9 մլն. դրամով  աճի 75.6 %-ը, գումարով 271.3 մլն. դրամ մուտքագրվել է 2010թ.-ի նոյեմբեր-դեկտեմբեր ամիսներին, ոչ սովորական գրծունեության արդյունքում, երբ շրջանառության մեջ դրվեց և իրացված  նոր տառերով մեծ պահանջարկ ունեցող ավտոպետհամարանիշներ:  

ՃՈ 2011թ.-ի արտաբյուջետային միջոցների ընդամենը ծախսերը (ելքերը), ներառյալ տարեսկզբի` 1497.5 մլն. դրամ  մնացորդը կազմում է 6347.5 մլն. դրամ, որը 2010թ.-ի նույն ցուցանիշը  գերազանցում  է 1169.4 մլն. դրամով, կամ 22.6 %-ով: 

«Ճանապարհային երթևեկության անվտանգության ապահովման մասին»  ՀՀ  օրենքով   սահմանված ծախսերի հիմնական ուղղություններին համապատասխան նշված միջոցները նախատեսվում են.

-ՃՈ  ապրանքների, աշխատանքների և ծառայությունների ձեռքբերման, ՃՈ շենքերի, շինությունների, ծառայության պայմանների բարելավման, ինչպես նաև
-ՃՈ ծառայողների սոցիալական  վիճակի բարելավման, նյութական խրախուսման, վերապատրաստման (որակավորման բարձրացման) համար: 

 
Ըստ այդմ, պլանավորվող տարում ՃՈ արտաբյուջետային  ‎‎ֆոնդի 31.6 %-ը, գումարով  2004.2 մլն. դրամ  նախատեսվում է  օգտագործել  անձնակազմի սոցիալական ապահովության, իսկ 68.4 %-ը, կամ 4343.3 մլն. դրամը` կենսագործունեության ապահովման և տեխնիկական վերազինման ծախսերի ‎ֆինանսավորման նպատակներով:

Ընդամենը ծախերի 67.4  %-ը, գումարով 4279.3 մլն. դրամ բաժին է ընկնում ընթացիկ իսկ  32.6 %-ը, գումարով 2068.2  մլն. դրամ կապիտալ ծախսերին:

Ընթացիկ ծախսերում համեմատաբար մեծ է  նյութերի  ձեռք բերման` 947.6 մլն. դրամ  և ՀՀ ոստիկանության ենթակայությամբ գործող «Լուսանշան» ՊՈԱԿ-ին հատկացվող 850.0 մլն. դրամ դրամաշնորհի մասնաբաժինը (ամբողջի  42 %-ը): 


Նշված միջոցների հաշվին նախատեսվում է  ընթացիկ տարում  ձեռք բերել`

- նյութեր, ընդհանուր գումարով 580.4 մլն. դրամ, այդ թվում վարորդական իրավունքի վկայականների  և տրանսպորտային միջոցների հաշվառման վկայագրերի պատրաստման համար` 292613 հատ պոլիկարբոնատե պլաստիկ քարտեր, 510 գլանափաթեթ կինեգրամով պաշտպանիչ թաղանթ, 510 գլանափաթեթ թափանցիկ պաշտպանիչ թաղանթ, 250 տուփ գունավոր և 330 տուփ անգույն ներկող ժապավեն, բացի այդ տվյալ ոլորտում  օգտագործվող և գնման անվանացանկում ներառված    թղթի, քատրիջների, տոներների, գրասենյակային այլ նյութերի և պարագաների ամբողջ քանակությունը,
- տրանսպորտային նյութեր` 360.0 մլն. դրամ ընդհանուր արժեքով, որը ներառում է  ՃՈ շահագործվող բոլոր ավտոտրանսպորտային միջոցների  անվադողերի, մարտկոցների, այլ հիմնական մասերի,  4 տեսակի քսայուղերի  պահանջարկն` ամբողջությամբ, ինչպես նաև  բենզինի տարեկան պահանջարկի 42.9 %-ը (700693 լիտր) : 

Երևանում անվտանգ երթևեկության կազմակերպումը (տեխնիկական միջոցների ներդրումը, այդ թվում ճանապարհային նշանների,լուսացույցերի, ղեկավարող էլեկտրոնային սարքերի տեղադրումը, գծանշումների իրականացումը,  այդ  միջոցների կարգաբերումը, շահագործումը  և այլն իրականացվում է ՀՀ ոստիկանության ենթակայությամբ գործող «Լուսանշան» ՊՈԱԿ-ի միջոցով:  Նշված մասնագիտացված կազմակերպության 2010թ.-ի փաստացի ծախսը կազմել է 909.95 մլն. դրամ իսկ 2011թ.-ին, ինչպես վերը նշվեց նախատեսվում է հատկացնել 850.0 մլն. դրամ: 

Ոչ ֆինանսական ակտիվների ձեռք բերման գծով ծախսերի ավելի քան 70 %-ը,  գումարով` 1474.9 մլն. դրամ, նախատեսվում է  տրանսպորտային և վարչական սարքավորումների ձեռք բերման իսկ մոտ 30 %-ը (571.0 մլն. դրամ) շենքերի և շինությունների կառուցման և կապիտալ նորոգման նպատակով: 

4) ՀՀ քաղաքացու անձնագիր տալու կամ փոխանակելու ծառայություններ (ՀՀ ոստիկանության անձնագրերի և վիզաների վարչություն)


ՀՀ ոստիկանության տվյալ արտաբյուջետային ‎ֆոնդի եկամուտները ձևավորվում և օգտագործվում են ՀՀ կառավարության 2008թ.-ի դեկտեմբերի 11-ի N 1465-Ն որոշման հիման վրա: 


Պլանավորվող տարում` 2011թ.-ին ծառայությունների տվյալ տեսակի գծով   նախատեսվում է հավաքագրել 306.0  մլն. դրամ եկամուտներ, որը 31.8  մլն. դրամով, կամ 11.6 %-ով ավելի է, քան 2010թ.-ին փաստացի հավաքագրված` 275.1 մլն. դրամ եկամուտները:

ՀՀ  կառավարության  վերը նշված  որոշմամբ  հաստատված ՀՀ  քաղաքացու  անձնագիր  տալու  կամ  փոխանակելու  վճարովի   ծառայություններից  2010թ. 12  ամիսների  ընթացքում  օգտվել  է  16329 անձ, որից    7006-ը (42.9%- ը)   1 օրում  իսկ  9323-ը`  2-5 օրում  անձնագիր  տալու  կամ  փոխանակելու  ծառայությունից:

  Հիմք  ընդունելով  ծառայությունների մատուցման եռամսյակային տվյալները, դրա համեմատական վերլուծության  տվյալներն ու արձանագրված   միջին  աճի  տեմպը  կանխատեսվում  է, որ     2011թ. ընթացքում այդ  ծառայություններից  կօգտվեն  շուրջ  17936 անձ, որի 44.2 %- ը` 1 օրյա, իսկ 55.8 %- ը` 3-4 օրյա,  ինչի  արդյունքում  կգանձվեն  306.0 մլն  դրամ  արտաբյուջետային եկամուտներ :
         Եկամուտները պլանավորելիս նկատի է առնվել նաև ՀՀ  կառավարության  2010թ. հունվարի 14-ի  թիվ  21 -Ն որոշմամբ  վերը նշված`  նախորդ որոշման մեջ կատարված փոփոխությունները, որով սահմանվել են նոր ժամկետներ, առանձին դեպքերում մատուցվող ծառայությունների նոր սակագներ և այլն:  
              Հարկ է նշել, որ  2011թ. եռամսյակային  համամասնությունները  կազմվել են   հաշվի առնելով  2010թ. փաստացի  արդյունքները:  

           ՀՀ ոստիկանության անձնագրերի և վիզաների վարչության (ԱՎՎ) համակարգի 2011թ.-ի    արտաբյուջետային միջոցների ծախսերը, ներառյալ տարեսկզբի ազատ մնացորդը կազմում է 380.0 մլն. դրամ, որը 169.7 մլն. դրամով, կամ 80.7 %-ով ավելի է քան 2010թ-ի փաստացի ծախսը:  

Ընդամենը ծախսերի 72.0 %-ը, գումարով` 273.6  մլն. դրամը ընթացիկ, իսկ 28.0 %-ը, կամ 106.4  մլն. դրամը ոչ ‎ֆինանսական ակտիվների գծով (կապիտալ) ծախսերն են:   

Ընթացիկ ծախսերի 84.5%-ը, 231.3 մլն. դրամ գումարով աշխատողների նյութական խրախուսման և սոցապ. հատկացումների նպատակով նախատեսված միջոցներն են: Տարբերությունը գումարով` 42.3 մլն. դրամ նախատեսված է վարչական որոշ ծառայությունների, այդ թվում համակարգչային (2.1 մլն. դրամ), մեքենաների և սարքավորումների ընթացիկ նորոգման և պահպանման (2.0 մլն. դրամ) ծառայությունների, ինչպես նաև ընթացիկ սպառման նյութերի և ապրանքների (19.2 մլն. դրամ) ձեռքբերման նպատակով:  

Ոչ ‎ֆինանսական ակտիվների ձեռքբերման (կապիտալ ծախսերի) գծով նախատեսված է 106.4 մլն. դրամ, որից շուրջ 80.5 մլն. դրամը ՀՀ ոստիկանության անձնագրերի և վիզաների վարչության  Մաշտոցի, Մասիսի, Աշտարակի և Ավանի անձնագրային բաժանմունքների վարչական շենքերի և շինությունների հիմնանորոգման, 2.6 մլն. դրամը նշված բաժանմունքների հիմնանորոգման նախագծանախահաշվային փաստաթղթեր կազման համար իսկ 23.3 մլն. դրամը վարչական սարքավորումներ ձեռքբերելու համար: 

4) Քաղաքացիներին մատուցվող բժշկական օգնության և սպասարկման ծառայություններ (ՀՀ ոստիկանության հոսպիտալ) 
ՀՀ կառավարության 2007թ.-ի ապրիլի 5-ի N 482-Ն որոշման հիման վրա ձևավորվող ՀՀ ոստիկանության հոսպիտալի արտաբյուջետային ‎ֆոնդի 2011թ.-ի եկամուտները նախատեսվում է շուրջ 323 հիվանդի սպասարկման հաշվով սահմանել  7.0 մլն. դրամ, հաշվի առնելով, որ 2010թ.-ին փաստացի 310 հիվանդի սպասարկման ծառայությունների գծով հավաքագրվել է 6.7 մլն. դրամ: 

2011թ. եկամուտների կանխատեսման համար հիմք է ընդունվել 2010թ. վերջին եռամսյակների փաստացի հիվանդանոց/մահճակալ հաճախումների թիվը՝ միջին հաշվարկով եռամսյակում 73 հիվանդ ( 73 X 4 ) և նոր վճարովի ծառայությունների մատուցում՝ բժշկական հետազոտություններ ( յուրաքանչյուր եռամսյակում 7-8 հիվանդ): 2010 թ. փաստացի մեկ հիվանդի ստացիոնար բուժման ծախսերը միջին հաշվարկով կազմել է 21.6 հազ. դրամ, 2011 թ. 292 հիվանդների սպասարկման ծառայությունների գծով կհավաքագրվի շուրջ 6.3 մլն դրամ, բժշկական հետազոտությունների գծով՝ շուրջ 0.7 մլն դրամ (տարեկան 35 հետազոտվող  յուրաքանչ. 20.0 հազ. դրամ):

Ըստ այդմ տարեկան կանխատեսվում է 7.0 մլն դրամ եկամուտների հավաքագրում:

Արտաբյուջետային միջոցների ծախսերը, ներառյալ տարեսկզբի ազատ մնացորդը կազմում է 7.1 մլն. դրամ: Ընդամենը ծախսերի 66.2 %-ը, 4.7 մլն. դրամ գումարով նախատեսվում է ուղղել ընթացիկ, իսկ 33.8 %-ը, 2.4 մլն. դրամ` ոչ ‎ֆինանսական ակտիվների գծով (կապիտալ) ծախսերին:   

Աշխատողների նյութական խրախուսման նպատակով նախատեսվում է հատկացնել 0.6 մլն. դրամ, վարչական ծառայությունների համար 0.9 մլն. դրամ, շենքերի և շինությունների, մեքենաների և սարքավորումների ընթացիկ նորոգման և պահպանման նպատակով` 1.4 մլն. դրամ, նյութերի և ապրանքների ձեռքբերման նպատակով` 1.8 մլն. դրամ:
Հիմնական միջոցների` հոսպիտալի վիրահատական բլոկի հիմնանորոգման աշխատանքների համար 1.6 մլն. դրամ և  վարչական սարքավորումների ձեռքբերման համար նախատեսված է 0.8 մլն. դրամ:
Ամփոփելով ՀՀ ոստիկանության 2011թ.-ի արտաբյուջետային միջոցների եկամուտների և ծախսերի նախահաշվի նախագծի հնարավոր հակիրճությամբ ներկայացված նկարագրությունը, պարզաբանումներն ու հիմնավորումները, հարկ է նշել, որ առաջին անգամ նախատեսվում է այդ միջոցներից 95.0 մլն. դրամ որպես դրամաշնորհ, մասհանումներ կատարել նաև   ՀՀ ոստիկանության աշխատողների կողմից հիմնադրված «Վահան» բարեգործական հիմնադրամին (ՃՈ` 70.0 մլն. դրամ, պետական պահպանություն` 20.0 մլն. դրամ և ԱՎՎ` 5.0 մլն. դրամ):  
Հիմնադրամի կանոնադրությամբ շահառուներ են հանդիսանում  ՀՀ ոստիկանությունը, ոստիկանության ծառայողները և ոստիկանության բոլոր խմբերի կենսաթոշակառուները:  
          Նախագծով նախատեսվող այդ հատկացումները նախատեսվում է օգտագործել հիմնադրամի հոգաբարձուների խորհրդի, որի նախագահը ՀՀ ոստիկանության պետն է,  որոշմամբ հաստատված նախահաշվով նախատեսված`  պաշտոնական միջոցառումների (պաշտոնական այցեր, ընդունելություններ), ներկայացուցչական, տոնական միջոցառումների (ոստիկանության օր և այլն) կազմակերպման և անցկացման, ինչպես նաև վերը նշված շահառուների  սոցիալական վիճակի բարելավման հիմնական նպատակներով: 

       ՀՀ   ՈՍՏԻԿԱՆՈԻԹՅՈՒՆ
